
Udruženje građana 

“NOA – Društvo za zaštitu životinja”

Knjaza Miloša 57, 78000 Banja Luka, Bosna i Hercegovina

Telefon: 00387 65/933 617

	Žiro račun: 567-162-19000072-39                                http://www.drustvonoa.org


I  Z  V  J  E  Š  T  A  J
REALIZACIJI  PROJEKTA :

“Sterilizacija i kastracija pasa i mačaka napoznatog vlasnika u BiH”

Banja Luka , 5.maj 2010.                                                                         Dragomir  Mijić

                                                                                                                      Predsjednik

Mjesto i vrijeme realizacije : 1. O. Visoko (FBiH) – 25.04.2010. i  

                                                                                   26.04.2010.

                                                  2. O. Doboj ( RS )    - 27.04. 2010.

                                                  3. O. Laktaši (RS)    - 29.04. 2010.

Organizacija i realizacija  : 1. Animal SOS – Danska ( Udružanje                                                                

                                    veterinara volontera )  prema 

                                    priloženom spisku imana i zvanja ;

                                2. NOA – Danska ( Udruženje za 

                                    zaštitu životinja ) Lejla Kapetanović –

                                    predsjednica;

                                3. NOA – Banja Luka ( Udruženje za

                                     zaštitu životinja ) Dragomir Mijić –

                                      predsjednik.

Cilj projekta : 
1. Sterilizacija pasa i mačaka nepoznatog vlasnika sa ciljem humane kontrole reprodukcije,
2. Promocija ABC metode u kontroli reprodukcije,
3. Promocija Zakona o zaštiti i dobrobiti životinja, i animiranje lokalnih institucija i zajednice za bržu promjenu dosadašnje nehumane prakse,
4. Razmjena iskustava u radu između BiH i danskih veterinara,
5. Uspostavljanje kontakta za dalju saradnju i profesionalno usavršavanje domaćih veterinara u Danskoj i zemljama EU.

Finansiranje projekta : Sve troškove realizacije projekta snosila su                                    Udruženja  organizatori  projekta vlastitim sredstvima i sredstvima iz donacija.                               Projekt je finansijski realiziran u potpunosti bez negativnih stavki.
ANALIZA  PROJEKTA   PO  MJESTU  REALIZACIJE:

OPŠTINA  VISOKO  (FBiH )

U pripremi realizacije projekta ostvarena je izvanredna suradnja između Udruženja NOA Banja Luka i predstavnika gradskih službi Opšine Visoko (gosp. Bukurević Emir,pom.načelnika) te veterinarske stanice “Bradve” u Moštru (gosp.Kurspahić mr. Ahmet,direktor). Za koordinatora u pripremama i realizaciji je ovlašten član NOA Banja Luka , Samra Škripić. Na mjestu rada su bili prisutni svi zaposlenici Veterinarske stanice

“Bradve” koji su imali priliku i da asistiraju pri radu. Posjetu su učinili i predstavnici Općine Visoko a za predstavnike Udruženja, realizatora projekta, organizovan je prijem i razgovorna temu primjene Zakona o zaštiti i dobrobiti životinja BiH sa posebnim osvrtom o humanim metodama kontrole reprodukcije i zbrinjavanja pasa i mačaka nepoznatog vlasnika u urbanoj sredini te o mogućnosti nastavka saradnje na području edukacije u cilju specijalizacije veterinara. O ciljevima projekta su  2 TV ekipe sačinile video zapise.  Opšina Visoko je, iz  zahvalnosti prema svim učesnicima u uspješnoj realizaciji projekta, organizovala svečanu večeru na kojoj su gostima podijeljeni prigodni pokloni i turistički materijali u znak sjećanja na boravak u Visokom sa pozivom za nastavak saradnje.  

Realizacija projekta je provedena prema planiranim terminima 25.04.2010 i  26.04.2010.

Na osnovu saglasnosti o provođenju projekta Opšina Visoko je za poslove privođenja pasa lutalica, kao jedinu preuzetu obavezu, angažirala preduzeće “RAD” iz Sarajeva,registrirano za obavljanje poslova hvatanja životinja.U dvorištu objekta Veterinarske stanice “Bradve” Moštre, sa kojom je potpisan ugovor o ustupanju prostorija za rad, izgrađeni su žičani boksovi za smještaj pasa prije i poslije operativnog zahvata. Neposredno poslije operativnog zahvata do trenutka prestanka djelovanja narkoze sve životinje su boravile u posebno pripremljenoj prostoriji i pod stalnom kontrolom veterinara.

25.04.2010. 
Ekipa veterinara je nakon pripreme prostora radila od 10 – 19 časova. 

Privedeno je: 18 pasa ( 10 Ž , 8 M )  i  4 mačke ( 4 Ž ).

Starost procijenjena prema stanju zubala  od  5mj. – 5 godina

Sve privedene životinje su sterilisane,cijepljene protiv bjesnila, tretirane protiv unutrašnjih i vanjskih parazita  i označene svijetlo-zelenom ogrlicom. Psi su zadržani u boksovima preko noći kako bi veterinari sutradan pregledali zdravstveno stanje i odobrili njihovo puštanje na mjesto gdje su uhvaćeni. Mačke su nakon buđenja iz narkoze i pregleda vraćene donosiocu.

26.04.2010.

Dio veterinara je počeo sa radom u 7 sati. Obavili su pregled pasa sterilisanih prethodnog dana i zaključili da su svi zdravstveno sposobni za vraćanje na mjesto gdje su uzeti. Vraćanje pasa je obavilo preduzeće “RAD”,a prema evidenciji o hvatanju. Kompletna ekipa veterinara je počela sa radom oko 9 časova i radila uz odgovarajuće pauze do  19 časova.  

Privedeno je: 19 pasa ( 14 Ž i 5 M )  i  4 mačke ( 4 Ž ).

Starost procijenjena prema  stanju zubala od 6mj. – 5 godina. 

Sve privedene životinje su dobile isti tretman kao prethodnog dana. Zbog  termina daljeg putovanja ekipe pregled i brigu o vraćanju tretiranih životinja su preuzeli zaposleni veterinari Veterinarske stanice “Bradve”. 

ZAKLJUČAK:

Realizacija projekta je u potpunosti uspjela. Jedina primjedba se odnosi na broj privedenih jedinki jer je mogao biti daleko veći u odnosu na mogućnosti i kapacitet 5 timova veterinara.

OPŠTINA  DOBOJ:
Pripreme za realizaciju projekta u Opštini Doboj su urađene u saradnji NOA Banja Luka, Udruženje za zaštitu životinja “Lesi” Doboj i nadležno odjeljenje Opštine Doboj (gosp. Slavko Kovačević – načelnik inspekcijskih službi ). Ugovor o ustupanju prostora za rad je sastavljen sa  Veterinarskom stanicom “ MPS” Doboj ( gosp. dr.vet med. Mladen Dragičević ). Na osnovu saglasnosti za provođenje projekta i preuzete obaveze za privođenje pasa i mačaka nepoznatog vlasnika Opština Doboj je organizovala privođenje pasa o kojima brinu članovi Udruženja “Lesi”.

Vrijeme provođenja projekta :  27.04.2010. od 8 – 22 časa

Privedeno je : 45 pasa i  2 mačke

Sterilisano je : 43 psa ( 13 M  i  30 Ž )   i   2 mačke ( 2 M )

Urađene su dvije eutanazije : 
-1 štene M u zadnjem stadiju štenećaka i -1 ženka ( 3 god.) zbog komplikacija                                                     uznapredovale pneumonije. Starost procijenjena prema stanju zubala od 7mj. – 6 god.

Sve tretirane životinje su sterilisane, cijepljene protiv bjesnila, očišćene od unutrašnjih i vanjskih parazita i označene svijetlo-zelenim ogrlicama. Za vrijeme rada ekipe veterinara, prisutni su bili veterinari zaposlenici Veterinarske stanice “MPS” Doboj koji su imali priliku da posmatraju ili asistiraju pri operacijama. Nadzor rada je vršio gosp.Zdenko Tomić, opštinski veterinarski inspektor.

Poseban inspekcijski nadzor i zapisnik je sačinila gđa. Verica Dragičević, republički veterinarski inspektor.

Nakon buđenja iz narkoze sve su životinje veterinarski pregledane, konstatovano je njihovo dobro zdravstveno stanje te su vraćene u prihvatilište Udruženja “Lesi” i predane na daljnju brigu članovima ovog Udruženja. Sve korištene prostorije su očišćene i ostavljene u urednom stanju  kako su i zatečene.

ZAKLJUČAK :

Na žalost izostala je veća podrška Projektu od strane Opštine Doboj. Priveden je mali broj jedinki zbog nedostatka Higijeničarske službe i opreme za humano hvatanje pasa. Izostao je i svaki bliži kontakt sa danskom ekipom a sa ciljem uspostavljanja daljnje saradnje. O ciljevima projekta, na mjestu rada, snimateljska ekipa TV K3 jesačinila video zapis.    

OPŠTINA   LAKTAŠI 

Pripreme za realizaciju projekta u Opštini Laktaši su urađene u saradnji  NOA Banja Luka i  nadležno  odjeljenje za inspekcijske poslove Opštine Laktaši ( gosp. Milan Gvozderac – v.d. načelnik Odjeljenja za inspekcijske poslove). Ugovor o ustupanju prostora za rad sačinjen je sa A.D. Veterinarska stanica, Laktaši ( gosp. Dr.vet.med. Mirko Alaša – direktor).

Na osnovu saglasnosti za provođenje projekta i preuzete obaveze o privođenju pasa i mačaka nepoznatog vlasnika, Opština Laktaši je, radi nepostojanja vlastite Higijeničarske službe i opreme za hvatanje životinja, angažovala Higijeničarsku službu iz Banja Luke

koja djeluje u sastavu Vet. klinike  „Slaven“. Zbog potrebe veterinara a uz saglasnost Načelnika odjeljenja za Inspekcijske poslove Opštine Laktaši , planirani dan rada je

prolongiran za 1 dan.

Vrijeme provođenja projekta: 29.04.2010.  od 9 – 17 sati

Privedeno je : 6 pasa

Sterilisano je : 6 pasa ( 6 Ž )

Starost procijenjena prema stanju zubala 6mj – 2 god

Svi tretirani psi su sterilisani,cijepljeni protiv bjesnila i tretirani protiv unutrašnjih i vanjskih parazita i obilježene svijetlo zelenom ogrlicom. Nakon operacionog zahvata životinje su smještene u posebno pripremljen prostor za buđenje iz narkoze. Radu su prisustvovali zaposlenici Veterinarske stanice Laktaši a poseban  inspekcijski nadzor je provela gđa.Snežana Čubrilović, veterinarski inspektor o čemu je sastavljen zapisnik.

Sve korištene prostorije Veterinarske stanice su očišćene i ostavljene u stanju u kakvom su zatečene. S obzirom da je tretirano samo 6 pasa, a svi su privedeni kao psi nepoznatog vlasnika, članovi Udruženja NOA Banja Luka su odlučili da preuzmu trajnu brigu o njima i da ih adekvatno udome. Psi su prevezeni i smješteni u adekvatan i human prostor kod Bogdane Mijić gdje će se nalaziti do udomljenja. O odluci je u večernjim satima obaviještena gđa. Snežana Čubrilović, veterinarski inspektor.

ZAKLJUČAK:

Na žalost  priveden je iznenađujuće mali broj pasa zbog nepostojanja u Opštini  Laktaši vlastite Higijeničarske službe i opreme za humano hvatanje pasa i zbog nezainteresovanosti angažovane ekipe za obavljanje ovog posla. Izostao je i svaki bliži kontakt sa danskom ekipom koji bi uspostavio daljnju saradnju. O ciljevima projekta i radu u Opštini Laktaši snimljen je audio-zapis od strane novinara Radio RS-a.

OPŠTI  ZAKLJUČAK  O REALIZACIJI  PROJEKTA :

Projekt je realiziran na osnovu svih Zakonom propisanih uslova iz Zakona o zaštiti i dobrobiti životinja BiH i RS-a  i Zakona o veterinarstvu BiH i RS-a. Obuhvatio je područja Federacije i Republike Srpske sa namjerom da se promoviše ABC  metodakontrole reprodukcije pasa i mačaka nepoznatog vlasnika na cijeloj teritoriji BiH. Pripreme su urađene temeljito u pogledu rada danskih veterinara, nabavke lijekova i sanitetskog materijala i ugovaranja adekvatnog prijevoza i smještaja učesnika u projektu. U pripremama je planirani broj jedinki za obradu  bio 200 a do tog broja se došlo na osnovu realnog stanja u projektom obuhvaćenim Opštinama. Na žalost, obrađeno je ukupno  88 pasa  i 10 mačaka odn. 98 jedinki. Time je propuštena prilika da se maksimalno iskoriste mogućnosti  5 timova internacionalne ekipe ( 11 dr.vet.med. , 5 studenata veterine i 1 asistent ).  Realizacija projekta je ukazala na ključni problem a to je

potreba za hitnim osnivanjem opštinskih Higijeničarskih službi i za upoznavanjem nadležnih opštinskih službi sa ABC metodom kao jedinom himanom metodom kontrole reprodukcije pasa i mačaka nepoznatog vlasnika u prelaznom periodu do osnivanja opštinskih Azila.  U cilju promocije ABC programa kontrole reprodukcije pasa i mačaka

nepoznatog vlasnika medijska kampanja je dobro urađena. Zainteresovani domaći veterinari uspostavili su odličan kontakt sa Udruženjem SOS Danska i već se vode pregovori za njihov odlazak na specijalizaciju u zemlje EU.         

